
Tkun ghadek ma xriftx fl-Isptar Mater Dei meta mnifsejk jahbtu jinghalqu ghax tibda xxomm
xamma partikulari — ir-riha ta’ koncentrazzjoni umana. Mixja mghaggla fis-swali tal-isptar
iggibna wic¢ imb’wic¢¢ mal-bniedem fl-awtentic¢ita tieghu. Kull sodda hija pedestall 1i jerfa’
l-bniedem, li ghalkemm huwa mnezza’ mill-gmiel artificjali u gheri mhux biss minn hwejgu
imma wkoll minn sahhtu, jibga’ liebes id-dinjita umana tieghu. Anzi, il-mard mhux biss
huwa kawza li twasslu biex jidhol l-isptar, imma jikxef ukoll il-verita, anki jekk iebsa, dwar
il-bniedem: li 1-bniedem igorr natura umana dghajfa li 1-hin kollu tghajjat ghall-imhabba.
Ghalhekk, l-isptar huwa post ipprivileggjat, kemm ghax joffri l-kura medika, imma fuq
kollox ghax joffri l-ospitalita lil dawk li jkunu ged igarrbu t-tbatija tad-dghufija tal-hajja.

Mhux b’kumbinazzjoni li etimologikament il-kelma sptar hija relatata mal-kelma ospitalita,
fis-sens li l-isptar huwa dak il-post li joffri wicc¢, vuci u gesti li ghandhom il-hila jaghtu kura
partikularment meta I-marda hija degenerattiva, kronika, irriversibbli jew terminali. L-isptar
huwa dik l-istituzzjoni li toffri serhan il-mohh li¢c-c¢ittadin 1i jekk jimrad, ser isib min jilgghu
bhala persuna unika u rrepetibbli. Dak l-isptar li mhux ospitabbli, mhuwiex sptar!
Naturalment 1-ospitalita ma tiddependix mill-arkitettura jew mit-tizjin, imma mill-operaturi
sanitarji li huma r-ruh umana tal-isptar.

Ghaldagstant, l-isfida ta’ kull istituzzjoni sanitarja mhix biss li tec¢cella f’dak 1li ghandu
x’jagsam max-xjenza medika, imma wkoll li tkun istituzzjoni umana. Ghalhekk wiehed ma
jistax ma japprezzax l-impenn taghkom biex tkomplu tizguraw li 1-kura jkollha wi¢¢ uman.

Imma gabel naghmel ir-riflessjoni dwar dik li tissejjah l-umanizzazzjoni tal-assistenza
medika, nagsam maghkom esperjenza. Jekk f’kaz ta’ persuna li tikser riglejha, l-espert
ortopediku jaghmel intervent biex l-ghadam jaghqgad, dan ikun “fejjaq” lill-pazjent. Imma
jekk l-istess pazjent ikun xi ftit psikologikament imhawwad ghax ikun bniedem wahdu, 1-
ortopediku jkun fejjaglu ghadmu imma ma jkunx indirizza I-gerha mohbija. Imma kieku 1-
ortopediku kien umanament sensibbli bizzejjed tant li ntebah li dan il-pazjent mhux biss
ghandu l-gwaj tal-ksur imma wkoll 1-ugigh ikkawzat mis-solitudni, u ghalhekk jghidlu kelma
ta’ kuragg forsi wkoll imsiehba minn azzjoni socjali biex jindirizzah ghand min jista’ jghinu
jtaffi s-solitudni, dan kien ikun il-kaz ta’ professjonist uman li jkun offra servizz umanizzanti.
Naturalment atteggjament bhal dan min-naha tal-ortopediku jitlob aktar attenzjoni u hin,
imma huwa servizz li jfejjaq lill-bniedem fil-gewwieni tieghu!

Fil-fatt il-kura medika tkun “umanizzanti” jekk il-qofol ta’ kollox tibga’ 1-persuna bid-dinjita
u bl-identita specifika taghha, anki f’dawk is-sitwazzjonijiet ta’ qtigh il-qalb u ta’
umiljazzjoni. L-umanizzazzjoni tikkonsisti f’dak 1-atteggjament mentali, affettiv u morali li
jobbliga lill-operaturi sanitarji biex kontinwament igeddu l-iskemi mentali taghhom u 1-mod
kif jaghmlu l-interventi taghhom b’tali mod li kollox ikun skont il-htigijiet tal-marid li jibga’
dejjem persuna f’diffikulta u vulnerabbli, anki ghaliex mhux dejjem tkun kapaci tesprimi
b’mod korrett u dirett il-htigijiet veri taghha. L-operatur sanitarju jkun jissagrifika element
essenzjali tal-professjoni tieghu jekk jinsa li 1-marid qabel kollox huwa persuna li gatt ma
tista’ tigi ridotta ghal “kaz kliniku”, u li ghalhekk ghandu jersaq lejn il-marid b’disponibbilta
li jrid jidhol f’relazzjoni interpersonali mieghu. Fi kliem iehor, dawk li jahdmu fil-qasam



mediku ghandhom ifittxu li permezz tal-hidma jew il-professjoni taghhom jiltagghu mal-
bniedem marid, juruh empatija u jakkumpanjawh fit-tbatija. Fi kliem il-Papa Gwanni Pawlu
11, ir-rapport mal-pazjent ikun tassew uman jekk l-operaturi sanitarji jkunu attenti biex jifhmu
lill-bniedem fl-interjorita tieghu... u r-relazzjoni infermiera-marid twassal biex bejniethom
tinholog komunjoni sinciera u dizinteressata 1i tassew twassal biex ikun hemm
partecipazzjoni shiha.

Hekk biss l-isptar ma jibgax biss arena ta’ tbatija, imma jsir ukoll “ginnasju” tat-tama, kemm
ghall-morda nfushom li jkunu hergana li jergghu jibdew jghixu hajja trankwilla, u kemm
ghall-istess operaturi sanitarji li jinvestu tant energija u kompetenza biex, sa fejn huwa
possibbli, jeghlbu I-mard, u meta dan mhux possibbli, jirnexxielhom jakkumpanjaw lill-marid
jghix b’mod uman l-esperjenza tal-mard u tal-mewt. Hekk biss nistghu naghtu wi¢¢ uman
lill-isptar: jekk jirnexxielna nirrikonoxxu, nirrispettaw u niddefendu d-dinjita tal-marid.

Imma jekk dak li deher dwar l-Isptar Mater Dei f’The Sunday Times tal-Hadd dwar Johns
Hopkins report huwa minnu, tassew ghandna ghalfejn nithassbu quddiem certa prassi
msemmija li tikkonferma kemm xi drabi s-servizz tas-sahha jista’ jkun umanament
degradanti u fl-istess waqt kemm huwa urgenti dan il-process li nippruvaw nirrendu 1-qasam
tas-sahha pubblika aktar uman. Kif kont ghidt fl-Ittra Pastorali li ktibt dwar il-morda, “spiss
jigri 1i d-drittijiet tad-dghajfin isiru drittijiet dghajfin ghaliex... min hu dghajjef u ma
ghandux mezzi, kuntatti jew kapacita biex jikseb dak li bi dritt huwa tieghu, hafna drabi jsir
jixbah lil dak il-marid li ghal tmienja u tletin sena dam jistenna biex xi hadd jghinu jinzel fil-
menggha ta’ Betesda, sakemm wasal Gesli u wasslu ghall-fejgan”.

Il-kura medika mhix biss xjenza imma hija arti terapewtika, u din l-arti titlob kompetenza
umana li wiehed ma jiksibhiex b’mod naturali jew spontanju, imma jehtieglu jitrawwam fiha.
Ghalhekk il-process biex il-kura medika jkollha wi¢¢ uman jitlob li l-operaturi sanitarji jfittxu
formazzjoni specifika u permanenti li tghinhom jikkultivaw fihom din is-sensibbilta umana —
l-edukazzjoni tas-sensi tghin mhux ftit biex is-servizz sanitarju jkun tassew terapewtiku.
Bhala konferma ta’ dan naghti 1-ezempju ta’ San Kamillu de Lellis li eduka s-sensi tieghu
biex kiseb dik il-passjoni lejn il-morda. Kien jghid: “L-isptar huwa gnien kollu fwieha
helwa... Ma hemmx ghalqa li fiha tant fjuri jfuhu dags l-irwejjah li jkun hemm fl-isptar li
jaghtuni hajja gdida”. F’passagg iehor huwa jghid: “Toghgobni dik il-muzika li jaghmlu I-
morda fl-isptar meta hafna flimkien isejhuli u jghiduli biex niffriskalhom fommhom,
naghmlilhom is-sodda jew insahhnilhom riglejhom”.

Huwa fatt li I-morda jkunu jridu jinhaslu mhux minn operatur sanitarju li jaf jahsel sewwa,
imma minn dak li, waqt li jkun jahsilhom, jurihom li jifhimhom, jismaghhom, jitkellem
maghhom, li jaf iwegibhom mhux tant bil-kliem imma bil-kompassjoni u bil-karezzi tieghu!
Fi kliem iehor, normalment il-marid ifittex biex jghinu lil dak 1-operatur sanitarju li ghandu 1-
hila jhaddnu mieghu bhala unita — gisem u spirtu!

L-operatur sanitarju ghandu l-privilegg specjali li jpoggi jdejh fuq il-gisem tal-marid — ftit
huma dawk li jkunu jafu 1-gisem tal-marid. Ghall-infermier din hija azzjoni intimissma,
ghaliex il-kuntatt bl-idejn mhux biss huwa mod iehor kif issir il-komunikazzjoni mhux
verbali, imma joffri l-okkazjoni lill-operatur sanitarju biex jidhol f’dik ir-relazzjoni
interpersonali mal-marid. Hasra li xi drabi minhabba I-ghagla jew 1-abitudni, “nipprofonaw”
is-sagralita ta’ dawn il-mumenti minflok ma niehdu 1-okkazjoni biex f’waqtiet dagshekk mill-
grib u intimi, inkunu disponibbli li nisimghu lill-marid ikellemna dwar l-ansjeta, il-bezghat,
ix-xewqat li jkun jixtieq jafdalna!



Huwa minnu li l-operatur sanitarju “jara” il-gisem tal-marid... imma f’dak il-gisem tghix
“persuna” li ghandha l-istorja taghha, li tista’ tkun nisga ta’ accettazzjoni jew rifjut, ta’
serenita jew inkwiet, liema storja taf halliet marka fuq il-marid u allura tasal biex tithem
ghaliex huwa hiemed, aggressiv, imdejjaq... F’dak il-gisem hemm persuna li ghandha
domandi fuq il-futur taghha, aktar u aktar jekk tkun marda terminali! Il-professjoni tieghek,
operatur sanitarju, tqieghdek hdejn din il-persuna li tixtieqek taghtiha widen biex tiftah
galbha! U hafna drabi ma titolbokx b’kelma li tohrog minn fommha, imma b’harsa kollha
hniena li inti trid tkun attent biex taqra f’ghajnejha! U inti tista’ tiddjaloga ma’ dan il-marid
b’ghajnejk ukoll... harsa f’ghajnejh tista’ tkun il-waqt tal-verita.

L-operatur sanitarju li jkun espert fl-umanita jikseb hila li jinterpreta l-messaggi mohbija li
jibghatlu I-marid. Kapaci jagralu galbu u mohhu. Kapaci jintuwixxi li certi gesti jew kliem
tal-marid, li fihom infushom jistghu jkunu bla sens, huma espressjoni ta’ xi haga profonda.
Jekk dan jghodd ghal kull relazzjoni interpersonali, japplika b’mod enfatiku fil-kaz tal-
bniedem li jkun qieghed ibati. Inkunu nongsu jekk hdejn il-bniedem maghkus bil-mard ma
nersqux b’reverenza dagslikieku qgeghdin fil-prezenza tal-misteru. Is-sofferenza dejjem
tgeghidna quddiem il-misteru tal-hajja umana.

Dawn huma xi ftit mill-esperjenzi profondament umani li jigru fis-swali tal-isptar. Hemm
riskju li jekk l-operaturi sanitarji jkunu biss “tekni¢i” u jipprestaw biss kura medika, dawn I-
esperjenzi jintilfu u l-marid jikseb biss fejgan parzjali; imma, meta l-assistenza medika
jkollha dan il-wi¢¢ uman, il-fejgan ikun aktar shih u mifrux. Mhux darba u tnejn operaturi
sanitarji li ghandhom kuxjenza umana ffacilitaw il-process biex pazjenti kisbu mhux biss
fejgan fiziku u interjuri, imma wkoll sabu l-qawwa biex fejqu relazzjonijiet ma’ ohrajn,
peress li rapport uman jaf ikun opportunita biex il-marid jikber umanament. U meta x-xjenza
ma jirnexxilhiex teghleb il-mard, 1-istess rapport uman offrut mill-operatur sanitarju jghin
biex il-marid jaffronta 1-mewt b’dinjita.

Bhala Nisrani ma nistax naghlaq din ir-riflessjoni dwar il-bniedem minghajr ma nipproponi
lil Gesu Kristu mhux biss bhala dak li ghandu I-Bxara t-tajba dwar il-bniedem, imma wkoll
bhala dak li, fi kliem Santu Wistin, dahal fl-isptar tad-dinja u, biex ikun qrib taghna I-
bnedmin, fejjagna mill-griehi taghna u sar bhalna f’kollox biex ahna nsiru nixbhu lilu. Dan
Gesu jghallimna u jghinna kif inhobbu lill-proxxmu taghna. Wagqt li nzomm quddiem
ghajnejja li dan l-isptar huwa msemmi ghal Omm Alla — Mater Dei — nixtieq li nkun nista’
napplika ghalih dak li Mauro Anselmo, gurnalista ta’ Panorama, fl-2003 kiteb dwar sptar
f’Ruma: “Dan l-isptar huwa katidral tal-medicina li jhares ’il quddiem, imma ghandu I-
laboratorji tieghu mdawla mill-ideali Kristjani li hemm fil-twieqi Gotici tal-hgieg”.



